Evangelium vum 28. Sonndeq C
Lk 17,11-19

KONTEXT

Zur Erénnerung : mer sinn um Wee erop op Jerusalem (Lk 9, 51-19, 28 ; 17, 11),
wou d’Passioun sech ukénnegt. An désem Deel vum Lk fanne mer vill Aussoe vum
Jesus (sief et un d’Adress vun Israel, sief et un seng Junger, d’ ‘Léierbouwen’) ; den
Akzent ass op d’Aussoe geluecht, an net wéi anerwaerts op Heelungen oder
Emschreiwunge vun dem Geheimnis, dat émt de Jesus dréint. Um Ufank vum Kapitel
17 kréien d’Jinger eng Lektioun iwwert d’Liewen an enger (chréschtlecher)
Gemeinschaft (Vv. 1-3 ;4 ; 5-6 ; 7-10 ; evtl. och 11-19), am Ev. vum leschte Sonndeg
sinn d’Motiver vum Glaf a vum Vertrauen ugeklongen, elo an de Vv. 11-19 ginn si
nees opgegraff (an engem Text, dee mer och just beim Lk liesen).

TEXT
Op sengem Wee op Jerusalem zou, ass ... (V. 11):

D’Reienfolleg hei ass komesch, well, geographesch gesinn a Richtung Jerusalem lait
Galilda viru Samaria. — D’Lieser/d’Nolauschterer ginn drun erénnert, datt de Jesus
um Wee ass op Jerusalem, dat mécht de Lk bestémmt net einfach némmen esou ;
wahrscheinlech fankt fir hien hei eng nei Etapp un op désem Wee (cf. och 9, 51 ; 13,
22), zémools wou och nach, wéi a Lk 9, 51-52 Jerusalem a Samaria quasi matenee
genannt ginn. Et gétt awer net gesot, wou genee déi Episod hei sech ofspillt.

WEéi hien an en Duerf eragoe wollt, sinn him zéng aussatzeg Manner ... (Vv. 12-
13):

WEéi a Lev 13, 46 festgeluecht, halen sech déi Leprakrank op Distanz an si warnen
deen, deen op si duerkénnt. Just, datt hei hire Ruff e Ruff no Erbaarmen ass. Si ginn
dem Jesus den Titel ‘Meeschter’ (Léiermeeschter ; ‘epistatas’) deen némme vum Lk
gebraucht gétt an némmen hei vun engem Net-Jinger. Dat Wuert sétzt nach méi en
déift Vertraue viraus, wéi dat anert, dat (Léier-)Meeschter bedeit (‘didaskalos’) — hire
Ruff bezeit dat Vertraue jo och.

WEéi hien si gesinn huet, sot hien zu hinnen : ... (V. 14) :

Tselwescht wéi déi Aussatzeg halt de Jesus sech un d’Gesetz aus dem Buch
Levitikus (Lev 14, 2-3), awer anescht wéi erwoart seet hien net, si wiere geheelt,
mee, si sollten sech de Priister weise goen (cf. och Lk 5, 14) ; eréischt énnerwee
ginn si gerengegt. Et fallt op, datt déi zéng sech ouni weider Froen direkt op de Wee
bei d’Priister maachen.

Ee vun hinnen, dee gesinn huet, datt hie geheelt war ... (Vv. 15-16) :

Hunn déi aner net gesinn, datt si geheelt waren ? — De Lk héfft garen ervir, datt Leit,
déi geheelt goufen oder Zeie waren, den Herrgott gelueft a merci gesot hunn (cf. 5,



25f; 7,16 ;13,13 ; 17, 15.18; 18, 43 ; 19, 37 ; Apg 3, 8f; 4,21 ). — ALk 9, 52 war
de Jesus net bei de Samariter opgeholl ginn, an awer ass de ‘Gudde Samariter’ (10,
29ff) e Virbild, an awer kénnt hei de Samariter als eenzegen erém fir den Herrgott ze
luewen a merci ze soen. — Vlaicht steet do am Hannergronn d’'Missioun bei de
Samariter, vun dier mer an der Apg verzielt kréien (cf. Apg 8, 4ff) ; vlaicht goufen si
dunn an engem anere Liicht gesinn, wéi dat virdrun de Fall war, wou d’Judden si, e
geméschtend Vollék aus Zouwanderer a Judden, dat aus geschichtleche Grénn do
ugesidelt gouf, weéinst hirem net méi sou ganz rénge juddesche Glaf veruecht hunn -
a verschidde Geste vum Jesus goufen dunn nei verstanen.

De Jesus huet gedntwert : «Sinn net déi zéng gerengegt ginn ? ... » (Vv. 17-19) :
Ass hei d’Antwert op den Apostelen hir Fro vum leschte Sonndeg (cf. V. 5) ? Soll
esou hiirt Vertraue sinn (am biblesche Sénn : Glaf = Vertrauen hunn an e Gott, deen
et gutt mat de Ménsche méngt)? Grad wéi dem Net-Judd saint ? — Wat mat deenen
aneren néng geschitt ass, kréie mer net verzielt.

(Franz Biver-Pettinger)



